
agrarias predominantes en Espafia: rnontar‘wa hamida, 48. Denominacién de orixe
| T e e e praderias, dehesa, cerealicultura, vifiedo, cultivos tropicais,  4q  silvicultura
Aol cultivo baixo plastico £0. FEAGA
20. Documentos nos que se aborde o esgotamento dos 51. Enerxias renovables
Espafia: a Os e marifios e & (ranﬁfnrm_acién do litoral: caladoiros, a politica pesqueira europea e os seus efectos 52 Industrias verdes
ordenacién do pesca, acuicultura e outros aproveitamentos. na flota galega, os efectos positivos e negativos da 53. Industria 4.0
territorio no Sector secundario. Os espazos industriais. acuicultura 54. Deslocalizacién industrial

As novas formas de comercio: dixital, online, plataformas

1) OS ESPAZOS TURISTICOS

O turismo é o conxunto de actividades desenvolvidas polas persoas nas viaxes e estancias realizadas
fora do seu contorno habitual por motivos de ocio ou negocio e por un periodo de tempo inferior a un
ano.

Inclie_tres modalidades: o turismo receptor procedente do estranxeiro, o turismo interno realizado
polos nacionais no interior do pais e o turismo emisor constituido por nacionais que viaxan ao
estranxeiro. Se o visitante efectla unha estancia inferior a 24 horas entén falamos de excursionista. Se

pasan a noite e a estancia e superior a 24 horas entén falamos de turista.

Espafa é unha das principais potencias turisticas do mundo, tanto polo nimero de visitantes que recibe
como polos ingresos que reporta esta actividade. A consolidacién de Espafia como destino turistico data
dos anos 1960, ainda que conta cuns antecedentes dignos de mencién nos viaxeiros ilustrados e os
romanticos que nos visitaron. Desde o século XVIII, pero especialmente ao longo do século XIX, son
numerosos os viaxeiros que percorren Espafia, entre eles naturalistas e escritores. Uns e outros quedaron
impresionados pola diversidade que ofrece a natureza de Espaia, polo exotismo dunhas paisaxes que lle
recordan a Africa, pola pervivencia das herdanzas arabe e oriental, polas cidades e os monumentos, polos
tipos e os costumes populares, polo bandoleirismo, etc.

A difusidn dos seus cofiecementos e das slas experiencias en escritos e guias de viaxe contribuiu a forxar
unha imaxe de Espailia chea de escenas tdpicas, pero que alimentou a curiosidade e o interese dos

estranxeiros por Espafia e a percepcidn desta como destino turistico singular.



Causas da evolucion

A xestacion definitiva de Espafia como potencia turistica contribuiron causas externas e internas. Entre as
causas_externas haberia que citar a evolucidén da sociedade europea trala Segunda Guerra Mundial.
Concluida a reconstrucidon posbélica, Europa acadou un estado de bonanza econédmica e de benestar
social sustentado nun alto nivel de vida, ampla cobertura social, reducién da xornada laboral, vacacions
remuneradas, etc. Pronto creceron as demandas de lecer, entre as que ocupou un lugar preferente o
turismo, que agora podia gozarse masivamente grazas a xeneralizacion do automabil e & popularizacion
das viaxes en avidn.

Como_factores propios ou internos de Espafia temos que destacar a sua situacidén xeografica, o seu
cofiecemento e valoracion por parte das sociedades estranxeiras e as excelentes condicions da sua oferta
turistica: amplo litoral, climatoloxia favorable variedade paisaxistica, rico patrimonio cultural, etc., e
todo iso a bos prezos, como correspondia a un pais con certo atraso respecto de os paises de
procedencia dos turistas.

Evolucidon do turismo en Espafia

Os inicios do turismo moderno sitlanse nos anos 50 do século XX. Pode sinalarse 1959 como ano do
despegue, coincidindo cun significativo momento na planificacion econémica de Espaia, que entendeu o
turismo como un importante factor de desenvolvemento. En 1960 o niumero de visitantes superou os 6
milléns, abrindose neste momento unha etapa de crecemento continuo que durou ata 1973. Neste
periodo puxéronse as bases do modelo turistico espafol de masas, o cal requiriu a construciéon de
apartamentos e hoteis, e que deu lugar 34 precipitada urbanizacién dos litorais, moitas veces rexida pola
especulacidn e carente de planificacion.

O ritmo expansivo quedou interrompido en 1973, ano dunha recesion, motivada polo incremento dos
prezos do petroleo, a crise econémica, o final do franquismo e os primeiros momentos da transicion
democratica. A partir de 1976 iniciase unha nova fase de crecemento sostido, que durou ata 1989, e
cuxa principal caracteristica, xunto ao aumento de turistas estranxeiros, foi a incorporacion dos espafiois
ao turismo de praia.

Tras unha nova recesion a comezos dos anos 1990, abriuse unha nova fase na que se superaron os 70
milléns de visitantes, cifra que inclle aos viaxeiros en transito e aos turistas propiamente ditos, que
ascenden a mais de 45 milléns. Se comparamos o grafico sobre a evolucidn dos turistas e dos ingresos
aportados desde 1960, distinguimos_tres periodos:

a) Ata comezos dos anos 70, aumenta mais rapidamente o nimero de turistas que de ingresos, o que
qguere dicir que se trataba dun turismo con baixo poder adquisitivo.

b) Desde os inicios dos 70 ata mediados dos 80, turistas e ingresos crecen paralelamente proba do bo

nivel adquisitivo.



c) Desde 1985, os ingresos crecen a un ritmo moi superior ao de visitantes, o que evidencia o
encarecemento do turismo espaiiol desde o noso ingreso na Unién Europea. Malia iso, o turismo
espafiol aporta ao pais menos ingresos que outras potencias turisticas de rango similar, como demostra
o feito de que Espaiia, ainda que ocupe o segundo lugar mundial por nimero de turistas, sitiase en

cuarto lugar pola cantidade de ingresos.

Caracteristicas do turismo espafiol.
A oferta turistica:
E o conxunto de servizos postos a disposicién do turista. Entre os méis destacados temos os vendedores
do produto e as instalacidns turisticas.
¢ O vendedores do produto son as instituciéns que fan promocién do turismo en feiras, nas oficinas de
turismo e nas axencias de viaxes.
¢ As instalacions turisticas cobren as necesidades de:
¢ Aloxamento: a oferta é moi ampla e concéntrase no litoral mediterraneo peninsular, Baleares e
Canarias, ainda que nos ultimos anos creceu no interior peninsular.
¢ Manutencidn: inclie os servizos de restauracién (restaurantes, cafetarias, bares).
¢ Recreo: comprende instalaciéns deportivas, parques recreativos e de auga, clubs hipicos e de

golf, instalacidns nduticas, estacions de esqui, parques naturais,...

A_demanda turistica: é o colectivo que solicita os servizos turisticos. Nun principio este era
predominantemente estranxeiro. Na actualidade a demanda interna ten un destacado papel. Un dos
principais problemas do turismo espafiol é a excesiva demanda estacional que coincide coas vacacidn
estivais. Isto provoca un exceso de utilizacion estacional das infraestruturas coa conseguinte saturacion,
perda de calidade e problemas ambientais.

¢ A demanda estranxeira:

1. Procede na suia maioria de Europa occidental.

2. Predominantemente estival

3. Concéntrase nas zonas de praia e sol.

4. Reserva o seu servizo (dias, prazas hoteleiras,...)

5. Nos ultimos anos aumentou a contratacion directa dos servizos grazas a internet.

¢ A demanda interna:

1. Procede na stia maioria de Madrid, Catalufia, Andalucia e a Comunidade Valenciana.

2. Repartese mellor ao longo do ano: Semana Santa, fins de semana, pontes

3. Menor concentracion espacial xa que, ainda que prefire o mediterraneo, desprazase tamén ao norte.



Tipos de turismo

¢ Turismo de bordo de auga: a modalidade maioritaria é o sol e praia, ainda que existen outras ligadas a
rios, lagos e encoros. Nestas zonas poden realizarse deportes nauticos, pesca, descensos fluviais... Na
actualidade estd a cobrar auxe unha forma de turismo que estivo de moda no S. XIX e principios do XX: o
turismo termal ou de balneario.

¢ Turismo de montada: principalmente ligado ao esqui ainda que tamén ocupan un lugar importante o
excursionismo, sendeirismo, alpinismo, barranquismo,...

¢ Turismo ecoldxico: céntrase na visita a espazos naturais protexidos.

¢ Turismo rural: Ademais do descanso tamén pode entrarse en contacto con actividades agrarias, visita a
agromuseos, artesania,...

¢ Turismo urbano: é fundamentalmente un turismo cultural dirixido a cidades con patrimonio histérico.
artistico e cultural. Tamén esta cobrando importancia o turismo urbano de negocios en torno a feiras,

exposicidns e congresos...

Areas turisticas

1. Areas de alta densidade
a. Areas de sol e praia

Os espazos turisticos incluen:

Areas turisticas: Espazos amplos con elevada densidade de turistas estranxeiros ou nacionais.
Puntos turisticos: Focos illados ligados a atractivos concretos, como estacidns de esqui, cidades
histéricas ou acontecementos.

De acordo co seu uso, estes espazos poden clasificarse en:

e Espazos de tempada: Cunha estacionalidade superior 8 media, como Cataluiia e Baleares.
e Espazos especialmente turisticos: Contan con estancias prolongadas (Canarias, Malaga, Alacante)
ou visitas puntuais sen estacionalidade destacada (Granada, Cordoba, Sevilla, Toledo).

As principais areas de sol e praia incliden as lllas Baleares, Canarias e a costa mediterrdnea peninsular,
debido ao bo clima e as praias. Existen diferenzas en:

e Accesibilidade: A proximidade a clientela europea favoreceu zonas como Catalufia, mentres que
as zonas afastadas da Autovia do Mediterraneo sufriron mdis retraso.

e Modelo de ocupacion: Integracidn das instalacidns turisticas nos nucleos existentes (Benidorm,
Torremolinos) fronte a zonas turisticas novas (Nuevo Sancti Petri en Chiclana de la Frontera).

e Tipo de aloxamento: Predominio de establecementos hoteleiros ou extrahoteleiros segundo as
zonas.



b. Madrid

Madrid presenta:

e Case ningunha estacionalidade turistica

e Oferta hoteleira destinada ao turismo cultural e ao crecente turismo de negocios ligado a feiras
congresos e convencions

Dentro das zonas turisticas ou puntos turisticos diferénzanse
Zonas de tempada: Sobre todo estivais, como Baleares, Costa Brava e Costa Dourada (en torno a
’

[ ]
Tarragona).
® Zonas estabilizadas: Cunha ocupacién ao longo de todo o ano, como Canarias, Costa Branca
Costa do Sol, Madrid e Salamanca. Inclpnse tanto visitas puntuais (Granada, Cérdoba, Sevilla

’
Toledo, Madrid e Salamanca) como estancias prolongadas
Lugares frecuentados por aristdcratas, artistas e outras figuras relevantes

Refuxios da “je
como lbiza e Marbella.

[ ]
Espazos de lecer do turismo nacional

2. Areas de media e baixa densidade
a. Certos tramos do litoral e prelitoral mediterraneo e suratlantico
Estes espazos incorporaronse ao turismo de sol e praia grazas a reestruturacion dos espazos litorais

tradicionais e 8 demanda de zonas menos saturadas

b. O litoral galego e cantabrico

Areas costeiras e interiores non masificadas

o .
Paisaxes rurais e naturais destacadas

c. Puntos turisticos destacados

Estacions de esqui.

[ ]
Cidades histdricas e artisticas, onde predominan as estancias curtas en fins de semana, pontes

e Centros de turismo rural

]
etc.

2. TURISMOFOBIA

A turismofobia é o rexeitamento cara aos turistas e o turismo masivo debido ao impacto negativo que
pode ter a nivel social, econdmico e ambiental. Este fendmeno é especialmente evidente en cidades

como Barcelona, Venecia ou Mallorca, onde a saturacidn turistica provoca malestar entre os residentes.

O turismo de masas xurdiu entre 1950 e 1970 coa expansidn econdmica, permitindo que mais persoas

viaxasen. Porén, a explotacion descontrolada dos destinos xerou diversos problemas:

® Sobresaturacion: O exceso de turistas congestiona infraestruturas, causando incomodidade tanto
para visitantes como para residentes.

e Aumento do custo de vida: A demanda turistica eleva os prezos da vivenda, alimentacién e
transporte, prexudicando a poboacién local.

e Desprazamento de residentes: O encarecemento da vivenda provoca que os habitantes deban
marchar, transformando os barrios en zonas turisticas.

e Deterioro do entorno: A sobreexplotacion de recursos, a contaminacién e o desgaste de

infraestruturas afectan o patrimonio local.

A turismofobia pode ter consecuencias econdmicas e sociais, dende protestas ata vandalismo, asi como a
perda de identidade cultural das comunidades afectadas. Por iso, faise necesario un modelo turistico mais

sostible.

Solucidns para a turismofobia

Turismo sustentable: Aplicar practicas que minimicen o impacto ambiental e social, como o uso

de enerxias renovables, a xestidn eficiente de residuos e o respecto pola capacidade de acollida

dos destinos.

o Regulacidn dos alugueiros vacacionais: Establecer limites na cantidade de vivendas destinadas a
turismo, impostos especificos e normas que eviten o desprazamento dos residentes locais.

e Descentralizacion do turismo: Promover destinos alternativos para redistribuir os fluxos
turisticos, reducindo a presién sobre os lugares mdis saturados.

e Educacion e concienciacidn: Informar tanto a turistas como a residentes sobre a importancia dun

turismo responsable, fomentando unha convivencia equilibrada.

En paises como Espafia, onde o turismo representa unha parte significativa da economia, é esencial

atopar un modelo sostible que beneficie a todos, preservando a autenticidade e o benestar dos destinos.



3. APUNTAMENTOS SOBRE A REDE DE TRANSPORTES ESPANOLA (importante para comentar turismo)
- A rede de estradas de alta capacidade espafiola é a terceira mais grande do mundo, pese a ser o
pais nimero 51 en superficie

- Moitas vias tefien moi escaso transito, é un caso especialmente rechamante o das autopistas

radiais de Madrid, que tiveron que ser rescatadas polo Estado ante a sua inviavilidade econémica

- Haberia tamén que falar algo da fins das concesions de moitas autopistas de pago e os plans
para establecer peaxes xeralizadas a todas as autovias.

- Na rede de ferrocarris de alta velocidade atopamonos cunha situacién similar, Espaia é segundo
pais do mundo en km de alta velocidade do Mundo, ainda que os casos de infrautilizacién son

menores, si que ocurre que en certas paradas como Cuenca o numero de viaxieros dificilmente

xustifican as inversions realizadas

- Tamén cabe destacar a aposta por crear estacions intermodais que conectan a rede ferroviaria

de alta velocidade e o transporte publico por estrada.



4.ECONOMIA COLABORATIVA

A economia colaborativa é un modelo econédmico baseado no intercambio de bens ou servizos para
promover o aforro, a innovacion e a sustentabilidade, favorecido pola dixitalizacidén. Funciona entre iguais
(P2P), empresas (B2B) ou entre profesionais e particulares, organizandose para compartir recursos

humanos, fisicos e intelectuais.

Principios fundamentais:

Disruptivo: rompe co modelo tradicional.

e Colaborativo: baséase no intercambio.

e Sostible: fomenta un uso eficiente dos recursos.

e Accesible e tecnoldxico: facilita transaccions a través de plataformas dixitais.
e Comunitario: promove a circulacién de bens e servizos.

e \Versatil: aplicase en sectores como turismo, educacién ou financiamento.

Meritocratico: depende da reputacion e valoracién dos participantes.

Tipos de economia colaborativa:

1. Consumo colaborativo: intercambio ou alugueiro de bens (ex.: coches compartidos, Airbnb).
2. Conecemento aberto: acceso a informacion gratuita (ex.: Wikipedia, MOOCs).
3. Producion colaborativa: creacién colectiva (ex.: software de codigo aberto).

4. Finanzas colaborativas: micromecenado (ex.: crowdfunding, crowdlending).

Exemplos destacados:

Aloxamento: Airbnb, HomeAway.
e Transporte: BlaBlaCar, Amovens.
e Financiamento: Verkami.

e Espazos colaborativos: coworking.

e Consumo de segunda man: Wallapop, Vinted.

Vantaxes:
e Maior aforro e accesibilidade.
e Sostibilidade grazas ao aproveitamento dos recursos.
e Fomento da innovacion, creatividade e relacidéns de confianza.

e Incremento da oferta e reducidon de intermediarios.



5. COMERCIO TRADICIONAL VS COMERCIO DIXITAL

Problemas do comercio tradicional

1. Pérdida de clientela e descenso nas vendas
O comercio dixital ofrece comodidade, prezos mais baixos e acceso global. En Espaia, por
exemplo, as vendas en lifia incrementdronse un 15% anual na dltima década, mentres que o
comercio tradicional, especialmente en pequenas e medianas empresas, mostrou estancamento
ou descensos de ata un 10% en sectores clave como a moda e a electrénica.
2. Competencia global
Plataformas como Amazon e Alibaba permiten aos consumidores acceder a unha ampla
variedade de produtos a prezos competitivos, reducindo o atractivo das tendas fisicas locais.
3. Custos elevados de operacion
O mantemento de locais comerciais, salarios e gastos fixos supera amplamente os custos do
comercio dixital, que adoita operar sen instalacions fisicas e con menos persoal.
4. Falta de adaptacidn tecnoléxica
Moitos comercios tradicionais non implementaron ferramentas dixitais (como paxinas web, redes
sociais ou sistemas de xestidn de inventarios), o que limita a stia capacidade para atraer novos
clientes e competir en igualdade de condicidns.
5. Cambio no comportamento do consumidor
Os compradores modernos buscan comodidade, rapidez e personalizacion. O comercio
tradicional, centrado en modelos de venda presencial, non sempre pode satisfacer estas
expectativas.
6. Acceso limitado a datos
O comercio dixital utiliza analise de datos para comprender as necesidades dos clientes e
personalizar ofertas. O comercio tradicional non adoita contar con ferramentas de big data ou
CRM que lle permitan aproveitar esta informacién.
7. Reducion do trafico en zonas comerciais
Co aumento do teletraballo e a popularidade do e-commerce, diminuiu o fluxo de persoas nas

areas comerciais tradicionais, afectando especialmente ao pequeno comercio.



Evolucion do sector

e O comercio dixital representa xa mais do 20% do volume global de vendas no comercio minorista.

e O uso de dispositivos mobiles para compras aumentou un 50% nos ultimos 5 anos.

® Un estudo recente en Europa indica que o 60% dos consumidores prefire comprar en lifia pola
comodidade e aforro de tempo.

e Mentres que as grandes cadeas comezaron a integrar modelos hibridos (online e fisico), moitos

pequenos comerciantes loitan por manter a sta relevancia.

Propostas para mellorar a situacién do comercio tradicional

1. Transformacioén dixital
o Creacion de tendas en lifa ou integracidon en marketplaces para aumentar a visibilidade.
o Uso de redes sociais e campafias de marketing dixital para atraer novos clientes.
o Implantacion de sistemas de xestidn dixital (inventario, CRM, analise de datos).
2. Experiencia de cliente
o Ofrecer unha experiencia personalizada e préoxima que diferencie do comercio dixital.
o Incorporar eventos locais, descontos exclusivos ou programas de fidelizacién.
3. Colaboracién e asociaciéns
o Crear redes de comercios locais para competir colectivamente fronte as grandes
plataformas dixitais.
o Desenvolver estratexias de coworking e espazos compartidos para reducir custos.
4. Optimizacion de prezos e produtos
o Avaliar os prezos para ser competitivos sen comprometer a calidade.
o Diversificar os produtos ofrecidos, incluindo opcidns personalizadas ou Unicas.
5. Apoio institucional e subvencions
o Solicitar axudas para a dixitalizacién e modernizacidn.
o Colaborar con concellos para mellorar a promocién de zonas comerciais locais.
6. Modelo hibrido (phygital)
o Combinar a experiencia fisica e dixital, como o sistema "click & collect", onde o cliente
compra en lifia e recolle na tenda.
o  Ofrecer servizos adicionais como entregas a domicilio ou atencidn personalizada en lifia.
7. Capacitacion e formacion
o Fomentar a formacidon en competencias dixitais para comerciantes e empregados.

o Participar en cursos ou seminarios sobre tendencias e estratexias de mercado.



6) COMENTARIO DE GRAFICOS

1) Definicidn: Un grafico e unha representacion do valor numerico dunha ou mais variables. Esta
representacidon pode facerse a traves do tempo ou en comparacién con outras variables.

Tipos: Lineal ( utiliza lifias para mostrar evolucién dunha variable ), Barras ( representa a distribucion de
datos discontinuos no espacio e no tempo a traves de barras), Sectores ( utiliza figuras xeométricas,
circulos, para representar unha variable en relacién coas demais).
2)Eases do comentario dun grafico:
a) Aspectos Xerais:
- Identificacion do tipo de fonte ( lineal, barras ou sectores ).
- Fendmeno Xeografico representado ( consultar titulo ou lenda ).
- Espazo xeografico e data.
- Fonte de procedencia dos datos.
b) Comentario:

- Definicion do fendmeno xeografico representado.

- Caracterizacion da evolucién ou distribucion do fendmeno xeografico.

- Explicacion do fendmeno representado ( causas e consecuencias ).

- Comparacion con outros paises do contorno ou rexions.

- Previsibles tendencias no futuro.

¢Prefieres las tiendas fisicas VARIACION INTERANUAL (millnes de euros  percentaie)
o las compras online?
50 613
Preferencia de compra entre tiendas digitales o fisicas e Lus
en paises seleccionados de América Latina (en %) 12500 1336 280
300 w2l 474
. . L . . . 1250 1 00 T m
7 M Solo en tienda fisica Sélo en tienda en linea 1200
M Tanto en tienda fisica como en linea 11500 T
g 77 1
69 10500 10116 i
000 3
63 65 s s
= ] 1706 45 5%
T o i
6500 cogp 8167 GE6 : '
29 29 2 26 6000 {5414 2
5501 85
500 u o T
13 4500 5, i
9 8 5 12 12 1o 19 ; % 25,375 -
. 3501 . % % ¥
3000 )
México Chile Argentina Colombia Brasil %383 & d »
'~ 0%
© « : ) - i
o g .
4.200 encuestados (mayores de 18 afios) en 13 paises en 2023. 5“; "
(Rt e Ve s G Sy Sy 2 V6 16 M8 G5 LT LT DT VA7 M8 9B 8 18 119 1499 19 19 120 120 110 VD 121
statista% .
Radiografia del ecommerce en el mundo
Ingresos pof or vel ymerce y n° de usuarios (en mill)) en 2018
1.768€
I
m -
|
L
|
o~
ditrendia

statista%



7. PAUTAS PARA O COMENTARIO DUNHA PAISAXE TURISTICA:

1. Localizacidn xeografica da paisaxe turistica.

2. Recursos turisticos:

— Recursos naturais: relevo e formacidns xeoldxicas, praias, clima, formacidns vexetais,

espazos naturais protexidos.

— Recursos culturais: monumentos, museos, festivais, feiras, procesiéns, gastronomia...

3. Caracteristicas do espazo turistico

> Oferta hoteleira, de manutencion e de recreo (hoteis, restaurantes, recursos para o ocio).

> Accesibilidade para a demanda (situacién respecto a rede de ferrocarris e de estradas, aeroportos).

4, Tipo de turismo: Determinacion do tipo de turismo dominantes na paisaxe:

— Turismo de bordo da auga:_sol e praia, rios, lagos, encoros (usos recreativos e deportivos de augas
interiores)

- Turismo termal: balnearios.

— Turismo de montafa: esqui, excursionismo, sendeirismo, alpinismo, barranquismo, deporte de
aventura.

— Turismo ecoléxico ou de natureza: espazos naturais protexidos.

— Turismo rural: contacto con labores agrarios, agromuseos, agrotendas,..

— Turismo urbano: cultural, de negocios,...

5.Repercusidns do turismo no territorio: Deteccidn das consecuencias que se derivan da actividade
turistica no territorio:

— Demograficas: aumento da poboacidon e da ocupacion en certos sectores econdmicos, retencién da
poboacion en areas desfavorecidas.

— No poboamento: extensién do poboamento urbano.

— Econdmicas; creacion de emprego, efecto multiplicador noutras actividades econdémicas (fomenta
actividades paralelas, construccién, transporte, bares, tiendas...), ingresos econdémicos e divisas,
desenvolvemento dos transportes.

— Politicas, culturais e socioléxicas: achegamento entre pobos e culturas; modernizacién social

ou perda de identidade, efectos positivos ou negativos na calidade de vida dos residentes.

— Na ordenacioén do territorio: transformaciéns no contorno, conflitos con outras actividades.

— Ambientais: urbanizacién incontrolada, degradacion ambiental, alteracion da paisaxe.

6.Actuacidns para mellorar o modelo turistico vixente:

> Mellora da calidade da oferta.

> Diversificacidn da oferta con novas modalidades turisticas.

> Medidas para a sustentabilidade ambiental: preventivas e rehabilitadoras.



8. Comentario dunha paisaxe turistica.

PAU DE 2015

Atendendo aos documentos, conteste (puntuacién maxima de 4 puntos)

a) Observe a figura 1 e identifique as dez provincias peninsulares que recibiron 600.000 o mais
turistas estranxeiros (1 punto).

b) Comente os documentos seguindo estas cuestidns:

- Analice os tipos de documentos nas figuras 1 e 2 (1 punto)

- Comente a figura 2 analizando a sta posible localizacion, os elementos e as caracteristicas deste

- Analice distintas repercusidns da actividade econémica dominante nesta paisaxe (1 punto).

Figura 1 Figura 2

CHEGADA TURISTAS
ESTRANXEROS
2006 (a0 milkbns)

W 24-64
m12-24
Oo06-12
0<086

. 4
S

Fonte: INE Fonte: Wikimedia Commons (Data: 17.03.2008)

a) Observe a figura 1 e identifique as dez provincias peninsulares que recibiron 600.000 o mais turistas
estranxeiros (1 punto).

Gerona (Girona), Barcelona, Tarragona, Madrid, Valencia, Alicante (Alacant), Granada, Malaga, Cadiz,
Sevilla.

b) Comente os documentos seguindo estas cuestions:

- Analice os tipos de documentos nas figuras 1 e 2 (1 punto).

A figura 1 é un mapa administrativo de Espafia, de coropletas, cunha divisién provincial, sobre a que se
marca unha lenda de cores que amosan distintos intervalos de niimero de turistas estranxeiros recibidos
por provincia a partir da informacion subministrada polo INE (Instituto Nacional de Estatistica).

A figura 2 amosa unha fotografia panoramica dunha paisaxe litoral humanizada; nun primeiro termo, un
outeiro, en segundo plano unha aglomeracion urbana a carén dunha praia -con edificios moi elevados- e

ao fondo unha lifia de montafias que descende cara a un cabo.

- Comente a figura 2 analizando a sua posible localizacion, os elementos e as caracteristicas deste

espazo relacionandoas co tipo de actividade dominante (1 punto).



Amosase un modelo de paisaxe turistica (que corresponde a cidade de Benidorm, no litoral alacantino).
Nesta paisaxe aprécianse unha serie de recursos naturais que favorecen o turismo: praias longas e
areosas que se combinan co clima mediterraneo -caracterizado por verans secos e calorosos; o tipo de
clima pode deducirse da escasa vexetacion que existe na montafia do fondo e da cuberta vexetal de
pifieiros que observamos no primeiro plano. Este espazo turistico caracterizase por unha abundante
oferta hoteleira e extrahoteleira (apartamentos, cdmpings), que dispdn de boa accesibilidade por estrada
e via aérea, dada a sua proximidade aos aeroportos.

Este tipo de paisaxe turistica presenta —como podemos observar na imaxe- elevadas densidades e un
elevado nimero de todo tipo de aloxamentos situados ao longo da lifia de costa ou nas suas
proximidades, diminuindo con rapidez cara ao interior. Benidorm, ao igual que outras cidades do litoral
mediterrdneo, optaron por potenciar a construcién en altura para facer rendible ao maximo este tipo de
turismo (baseado en moitas ocasiéns en importantes operacions inmobiliarias).

Este modelo turistico presenta todo tipo de actividades (hoteis, restaurantes, comercios, axencias de
viaxes...) que tefien os turistas como clientes. Para iso precisa dispor de boas accesibilidades por estrada e
via aérea (proximidade a aeroporto). Estamos, polo tanto, diante do modelo mais extendido de oferta
turistica en Espafa, o modelo de sol e praia, cunha abundante oferta dirixida a unha clientela masiva, de
nivel medio, e moi concentrada nos meses de veran polo que enfréntase dende hai tempo a problemas
de saturacién, deterioracion do medio ambiente e 4 competencia doutros destinos similares e mais

baratos. (Por exemplo Croacia)

- Analice distintas repercusions da actividade econémica dominante nesta paisaxe (1 punto).

As repercusions deste modelo turistico son variadas:

Demograficas: cunha alta concentracion de poboacidon en tempada turistica alta no veran, tanto pola
afluencia de visitantes como de empregados nos servizos turisticos. Esta afluencia de visitantes pode
provocar saturacion e deterioro das infraestruturas, perda de calidade e problemas medioambientais.
A estacionalidade deste lugar, sen embargo, é menor que a doutros lugares da costa, pois tanto o
turismo de Semana Santa e pontes como a afluencia de turismo de terceira idade espafiol e estranxeiro
contriblden a alixeirar un pouco a devandita estacionalidade.

Econdmicas: creacion dunha serie de empregos no sector turistico -que non obstante, estan sometidos a
estacionalidade da demanda- e na construcion.

Tamén é unha actividade afectada por certa inestabilidade asociada @ evolucion da economia

internacional: aumenta en periodos de crecemento econdmico, pero a chegada de turistas vese freada en

fases de crise ou en momentos de inseguridade internacional.



Ordenacidn do territorio: nos espazos préoximos tamén se implantan actividades en relacidn co turismo,
como amosa a canteira aberta na montafia; os espazos agrarios e rurais da contorna pasaron a ser terreo
urbanizable para todo tipo de aloxamentos ou infraestruturas turisticas, co conseguinte cambio de uso e
valor do solo.

Medioambientais: a creacion de bloques de hoteis e apartamentos & beira da lifia de praia ten alterado
profundamente a visidn tradicional deste antigo porto pesqueiro. O incremento da actividade tamén
provoca un consumo notable de recursos escasos -como a auga potable- e xera tamén importantes

volumes de residuos sélidos urbanos (RSU), e diversos tipos de contaminacion.

